
КІРІСПЕ 

Қазіргі кезең адамның ерекше биосфералық қызметі- биосфераны  

қорғау мен сақтап қалу қызметімен анықталып отыр. 

Экологиялық мəселелердің алдын алу үшін адам ретсіз дамуды тиімді, 

реттелген, табиғат пен қоғамның даму заңдарына негізделген lамуға өтуі 

тиіс. Тек осы кезде ғана адамзат қоғамының дамуы үздіксіз, ұзақ уақыттық, 

бірқалыпты жағдайда, табиғи жəне əлеуметтік дағдарыссыз дамиды. 

1987 жылы Біріккен Ұлттар Ұйымының (БҰҰ) Дүние жүзілік қоршаған 

орта мен даму коммисиясы «Біздің жалпы болашағымыз» атты есебінде 

«Қоршаған орта үшін қауіпсіз жолда экономикалық дəуірге» аяқ басуға 

шақырды. Омында алғаш рет «Тұрақты даму» концепциясы ұсынылды. 

1992 жылдың маусым айында Рио – де – Женейро қаласында өткен 

Біріккен Ұлттар Ұйымының (БҰҰ) Дүние жүзілік қоршаған орта мен даму 

коммисиясы «Біздің жалпы болашағымыз» атты конференциясы «Тұрақты 

даму» конференциясын жəне «ХХІ ғасырдың күн тəртібіне» атты ауқымды 

бағдарламасын қабылдады. Бұл бағдарламада шешілуі болашақта тұрақты 

дамуды қамтамасыз ететін жалпы мəселелер қарастырылған. Солардың 

ішінде негізгі мəселелеріне тоқтала кетсек: 

 
Мəселе Мəселенің қысқаша мəні 
1 2 
Кедейлікпен күрес Дүние жүзінде 157 миллиардер, шамамен  2 мың миллионерлер жəне 1,1 

миллиардтан астам күндік табысы 1 АҚШ долларынан кем адамдар бар. 
Кедейлікті болдырмау жолдары: еңбек ақыны қамтамасыз ету; кедейлердің 
өзін-өзі қамтамасыз етуі мен бай елдерден тəуелділігін кеміту; еңбекке 
жарамды халықтың санын арттыру; табиғат ресурстарын сақтау мен 
тұрақты даму; білім беру жүйесін жетілдіру; отбасын жоспарлау; қаржылық 
демеу. 

Тұтынудың 
құрылымын өзгерту 

Адамзаттың бай бөлігінің шектен тыс ысырап етуі – қоршаған ортаның 
бұзылуы мен табиғат ресурстарының сарқылуының себептері болып 
табылады. Сонымен қатар кедей адамдар өмірге қажетті минималды 
мөлшерімен қамтамасыз етілмейді. Энергетикалық жəне шикізаттық 
пайдалануды қысқарту, экологиялық таза технологияларды дамыту.----- 

Халық жəне 
тұрақтылық 

1993 жылы дүниежүзіндегі халық саны шамамен 5,5 миллиардтан астам 
болды. Ғалымдардың болжамы бойынша  2020 жылы адам 
саны 8 миллиардқа жетеді. 

Адамдардың 
денсаулығын сақтау мен 
жақсарту 

Халықтың денсаулығы қоршаған ортаның жағдайына байланысты 
болады. 2000 жылға қарай денсаулық сақтау саласындағы стратегиялық 
міндеттер: 

- СПИД-пен күреске жұмылдыру; 
- туберкулезбен жəне басқа зілді аурулармен күрес; 

- бала өлімін кеміту; 
- халық денсаулығын бақылайтын тиімді ұйымдар құру; 
- еркектер мен əйелдердің өздерінің балалрының саны мен туылу 

уақытын анықтауға құқығын қамтамасыз ету; 
- халықты ауыз  су жəне таза азық-түлікпен қамтамасыз ету; 
- балалардың денсаулығын қорғау; 
- қоршаған ортаны денсаулыққа зиян қалдықтардан тазарту жəне оның 

алдын алу. 
Тұрақты тұрғын 

жерлер (урбанизация) 
2000жылға қарай дүниежүзінің халқының жартысы қалаларда тұруы 

тиіс. Қоғамның урбанизациясы экономикалық малу процесінің бір бөлігі 
болып табылады. Қалаларда жалпы ұлттық өнімнің  60%-ы өндіріледі. Қала 
халқының санының артуы дамыған жəне дамушы елдерде бірдей. 

Атмосфераны қорғау Атмосфераға қалдықтарды шығарудың негізгі көзі – энергияны тұтыну 
мен өндіру. 

Жер ресурстарын 
тиімді пайдалану 

Топырақтардың құнарлылығы су жəне жел эрозиясы мен химиялық, 
физикалық деградация нəтижесінде төмендейді. Топырақтың 
деградациясының себептері шектен тыс мал жаю; ормандардың кемуі; 
ауылшаруашылық қызметі; жерді шектен тыс пайдалану жəне т.б. 

Ормандарды жоюмен 
күрес 

Ормандар топырақ пен суды, атмосфераны қорғауда, өсімдіктер мен 
жануарлардың биологиялық алуантүрлілігін сақтауда маңызды рөл 
атқарады. Үкімет орман  шаруашылығының тұрақты дамуына арналған 
ұлттық бағдарламаларды жасап, оларды жүзеге асыру керек. 

Шөлденумен жəне 
құрғақшылықпен күрес 

Шөлдену – бұл ауа райының өзгеруі мен адам қызметінің нəтижесінде 
топырақтың деградациялану процесі. Бұл процеске көбіне құрғақ жерлер 
ұшырайды. Шөлдену мал жайылымдарының деградациясы мен  азық-түлік 
өнімдерінің кемуіне əкеліп соқтырады. Құрғақшылық пен  шөлдену 
кедейлік пен аштықтың да себебі болып табылады. 

Мұхиттарды қорғау 
мен тиімді пайдалану 

Теңіз суының ластануының шамамен 70%-ын құрлықтағы үлкен жəне 
кіші қалалар, өнеркəсіп, құрылыс, ауыл шаруашылығы мен туризм құрайды. 
Мұхиттар шектен тыс балықтар мен былқылдақденелілерді (жылына 90 
млн. тоннаға дейін) аулаудан, жағалаулар мен маржан рифтерінің 
жағдайының нашарлауынан зардап шегеді. 

Тұщы суды қорғау мен 
тиімді пайдалану 

Бүгін тұщы су мəселесі маңызды экологиялық мəселелердің бірі болып 
табылады. 2000 жылға қарай төмендегі міндеттер шешілуі тиіс: 

- қалалардың əрбір тұрғынын бір адамға шаққанда ең кемінде күніне 
40литр ауыз сумен қамтамасыз ету; 

- өнеркəсіптік, тұрмыстық шайынды суларды залалсыздандыру 
ережелерін анықтап, жүзеге асыру; 

- барлық ауылдық аудандардың  тұрғындарын  экологиялық қауіпсіз 
сумен қамтамасыз ету. 

Улы химиялық 
заттарды қолданудың 
қауіпсіздігін арттыру 

Химиялық заттар бүкіл дүние жүзінде қолданылады. 10000-нан 
астамхимиялық заттар бар. Олардың 1500-інің үлесіне дүниежүзілік 
өндірістің  95% келеді. Қазіргі уақытқа дейін əлі улы жəне қауіпті 
өнімдермен сауда жасау туралы жалпы келісім жоқ. 

Қатты қалдықтар мен 
шайынды суларды жою. 

Тұрмыстық қалдықтар мен шайынды сулардың мөлшерінің жылдам 
артуы қала халқының денсаулығы мен қоршаған ортаға қауіп тудырады. 
Жыл сайын 5,2 млн адам, оның ішінде 4млн балалар шайынды сулар мен 
қатты қалдықтарды дұрыс тазартпау нəтижесінде ауырып, қайтыс 
болады.  2025жылға қарай қалдықтардың мөлшері 4-5 есе артуы мүмкін. 

Радиоактивті 
қалдықтарды жою 

Радиоактивті қалдықтар туғызатын қауіп оларды өсіру  мөлшерін 
кемітуді, қауіпсіз тасымалдау мен жоюды талап етеді. Жыл сайын АЭС-
тің  жұмысы нəтижесінде 200-мың м төмен, ал 10 мың м  жоғары 
радиоактивті қалдықтар түзіледі. 

Балалар мен жастардың 
тұрақты дамуды 
қамтамасыз етудегі рөлі 

Даму бағдарламалары жастарға қауіпсіз болашақты жəне оның ішінде 
денсаулыққа қолайлы қоршаған ортаға жоғары өмір сүру жағдайына, білім 
алу мен жұмысқа кепілдік беруі керек. Жастар планета халқының 1/3-не 
жақын бөлігін, ал көптеген дамушы  елдерде    - жартысын құрайды. Білім 
беру дəрежесін арттыру қажет. Жастарға білім беруде қоршаған ортаны 
қорғау мен даму мəселелеріне көп көңіл бөлінуі қажет. 

Тұрақты даму 
мақсатындағы ғылым мен 
білім беру 

Қазіргі кездегі ғылыми зерттеулер адамзаттың тіршілігін сақтау 
мақсатында жұмыс істейді. ХХІ ғасырда биосферада қауіпті өзгерістер 
болуы мүмкін. Ғалымдар төмендегі мəселелерді зерттеуде: ауа райының 
өзгеруі, ресурстарды тұтынудың артуы, демографиялық тенденциялар, 
ортаның деградациясы, энергия мен ресурстарды пайдалану, биосфераның 
космостық зерттеулері, ортаның адам денсаулығына əсері жəне т.б. 
Бағдарлама əр түрлі жастағы адамдардың қоршаған ортаны қорғау мен даму 
мəселелері бойынша білім алуын қамтамасыз етуі керек. Экологиялық білім 
беру – адамзаттың тұрақты дамуының қажетті шарты. 

Сонымен қатар конференцияда Мəлімдеме мен екі концепция 

- климаттың өзгеруінің алдын алу, ормандарды қорғау мен биологиялық 

алуантүрлілікті сақтау мəселелері бойынша қабылданды. 

 Бұл мəселелерді кешенді ғылыми тұрғыдан шешуге болады. Бұл үшін 

экология, экономика жəне əлуметтік дамудың барлық негізгі топтарын 

біртұтас кешен түрінде қарастыру қажет. 

   БҰҰ-ның конференциясы барлық елдердің үкіметтерін тұрақты 

дамудың ұлттық концепцияларын қабылдауға шақырады. 

   Қазақстан Республикасының Үкіметі ұсынған «Қазақстан 

Республикасының тұрақты дамуға көшу концепциясы» бекітілді. 

Республиканың экологиялық саясаты оның экологиялық қауіпсіздігін 

қамтамасыз етуге бағытталған. 

  Республика Президенті Н.Ə.Назарбаевтің БҰҰ Бас Ассамблеясында 

жасаған баяндамасында тұрақты дамуға жетудің түйінді мəселелерін 

шешудегі еліміздің белсенді қызметін дəлелдейтін нақты мысалдар келтірді. 

1992-1998 жылдар аралығында Қазақстан тарихта бірінші болып ядролық 

полигонын жауып, ядролық қарудан бас тартты, Аралды сақтап қалуға 

арналған интеграциялық процестердің ұйтқысы болды. 

Қазіргі уақытта экологиялық, экономикалық, əлеуметтік мəселелерді 

интеграциялау саласындағы саяси іс-шараларды анықтау жолдары 

іздестіруліде. Олар: 

-  бұзылған экожүйелерді қалпына келтіруді қамтамасыз ету; 

-  суды тиімді пайдаланудың нақты шараларын анықтау; 

-   жерді пайдалану, ауыл шаруашылығының тұрақты дамуын жүзеге 

асыруға, биологиялық алуантүрлілікті сақтауға бағытталған үйлесімді іс-

шараларды қабылдау 

Тұрақты даму қысқаша айтқанда адамның өмір сүру жағдайын жақсарту, 

қоршаған ортаға кері əсерін азайту. Адамзаттың биосферамен гармониялық 

қарым –қатынасы. 

Дəріс №9 . Тақырып: «Тұрақта даму стратегиясы, мақсаты жəне 

қағидалары»  

Дəрістің мақсаты –Тұрақты даму концепция, оның стратегиясы жəне 

принциптері туралы білімді қалыптастыру.  

Түйінді сөздер – –тұрақты даму, қоғам, табиғат, қоршаған ортаны 

қорғау, табиғи қорлар, халықаралық ұйымдар, үштұтасты концепция  

Негізгі сұрақтар: 

1. Тұрақты даму көзқарасының эволюциясы жəне қоршаған ортаның 

қауіпсіздігі.  

2. Тұрақты даму концепциясы, оның қағидалары.  

 

1.Тұрақты даму көзқарасының эволюциясы жəне қоршаған 

ортаның қауіпсіздігі.  

Биосфера Жер бетінде адамның пайда болғанына дейін болған. Бірақ 

адам биосферасыз тіршілік ете алмайды. Адамзат тіршілігіне қауіп төндірген 

ғаламдық экологиялық проблемалар əлемдік қауымдастықты осы жағдайдан 

шығудың жаңа жолдарын іздеуге, орнықты (тұрақты) даму концепциясын 

жасауға мəжбүр етуде. Концепция БҰҰ-ның қоршаған орта жəне даму 

жөніндегі конференциясында (Рио-де-Жанейро, 1992) қабылданды. 

Орнықты (тұрақты) даму моделінің ұйғарымдары: 

1. Өндірістің материалдық жəне энергия сыйымдылығын төмендету, 

қалдықтарды мейлінше азайту, улы заттар айналымын азайту; 

2. Экологиялық критерийлерді (қоршаған ортаға тигізген зиянның 

бағасы) ескеретін бағаның құрылуына ауысы жəне салық пен айыппұл 

жүйесімен бірге жаңа экономикалық қауіпсіз қор жəне энергия сақтау 

технологиясын пайдалануды ынталандыру; 

3. Ауыл шаруашылығын тиянақты жүргізуді жəне ауылшаруашылық 

дақылдарының өнімділігін көтеру арқылы аудандардың дамуына жəрдем 

беру, өсімдік жəне жануар өнімдерінің нəрлі қасиеттерін жақсарту, ауыл 

шаруашылығы зиянкестерімен күресуде кешенді күрес жолдарын пайдалану 

жəне т.б.; 

4. Индустриалды дамыған елдердің дамып келе жатқан елдерге алдыңғы 

қатарлы технологияларды, осы елдерден алынған генетикалық материал-

дардың негізінде құрылған жаңа технологияларды беру; 

5. Барлық елдер үшін бірдей экологиялық стандарттарды қалыптастыру, 

орнықты дамудың біртұтас жаhандық бағытын анықтайтын халықаралық 

институттарды құру жəне т.б. 

Адам жəне орнықты даму концепциясының ортақ мақсаттары көп. Олар 

80-ші жылдардың соңында бір уақытта пайда болып, 90-шы жылдары 

қарқынды дами бастады. Бұл концепциялардың пайда болуы, дамуы БҰҰ 

белсенді түрде қатысуымен жүргізіліп келеді. Адам жəне орнықты даму 

концепциясының пайда болу себебі, адамзаттың экономикалық дамуы 

моделінің шекті екенін жəне оның тұйықтығын сезіну болды. Өйткені 

дамудың əлеуметтік жəне экологиялық аспектілерін ескермеу жəне көптеген 

басқа да ғаламдық сипаты бар факторлар жақын арада, болашақта адамзат 

өркениетінің тіршілігіне қауіп төндіретін құбылыстарға алып келеді. 

Кез келген экономикалық дамудың негізінде экономикалық дамудың үш 

факторы немесе капиталдың үш түрі жатыр: еңбек ресурстары (адам 

капиталы), жеке капитал (капитал жəне жасанды капитал), табиғи ресурстар 

(табиғи капитал). Соңғы кезде экологиялық фактор экономикалық дамудың 

шектеушісі болып келеді. 

Қазіргі таңдағы эколого-экономикалық дамуды экономикалық дамудың 

техногендік түрі ретінде қарастыруға болады. Бұл типті экологиялық есепсіз, 

жасанды өндіріс жабдықтарын пайдалану негізінде құрылған, табиғат 

бұзушы даму түрі ретінде сипаттауға болады. Техногенді даму типінің өзіне 

сай ерекшелігі ретінде: 

- қалпына келмейтін табиғи ресурстар түрлерін тез жəне ысырапты 

пайдалану (бірінші кезекте пайдалы қазбаларды); 

- қалпына келетін ресурстарды (топырақ, орман т.б.) олардың қалпына 

келу уақытына жеткізбей пайдалану; 

- үлкен мөлшердегі қалдықтар мен қоршаған ортаның өзін-өзі 

тазалауына мүмкіндік бермей ластауды қарастыруға болады. 

Жоғарыда айтылғандай, орнықты (тұрақты) даму концепциясының жаңа 

мыңжылдықтың табалдырығындағы қазіргі адамзат болмысының өзекті 

мəселесі екендігі 1992 жылы Рио-де-Жанейро қаласында өткен қоршаған 

орта мен орнықты даму жөніндегі халықаралық конференцияда аталып өтті. 

Осы жиын қабылдаған Декларациядан үзінділер келтірейік: 

1-принцип.  

«Адам жөнінде қамдану орнықты дамуды жүзеге асырудағы əрекеттерде 

орталық орынды алады. Адамдардың табиғатпен үйлесімді, салауатты, 

жасампаз өмір сүруге құқығы бар...» 

3-принцип.  

«Даму құқығы бүгінгі жəне болашақ ұрпақтардың даму жəне қоршаған 

орта салаларындағы негізгі қажеттіктерін əділетті түрде жүзеге асыруы 

керек». 

6-принцип. 

 «Дамушы елдердің, солардың арасында, бірінші кезекте, ең төмен 

дамыған жəне экологиялық жағдайы қауіптілерінің ерекшеліктері мен 

қажеттіліктеріне басты назар аудару керек». 

25-принцип 

«Əлем, даму жəне қоршаған ортаны қорғау бір-біріне байланысты жəне 

бөлінбейді» (Ноосфера - орнықты даму. - Алматы, 1996. № 1. Б. 22-28). 

Орнықты даму жүйесінде барлық құрылымдар адамдық табиғаттың ізгі 

жəне гуманды негіздерімен айқындалады жəне мынадай адамгершілік 

құндылықтарын жүзеге асыруға бағытталған: 

- əлем азаматтарының тең құндылығының көрінісі ретінде бүкіл 

дискриминация мен қорлауға қарсы тұратын теңдік; 

- əрбір тұлғаның негізгі құндылықтарының жəне олардың басқалармен 

еркін үйлесімділігін білдіретін бостандық; 

- демократия жəне адамдардың экономикалық, саяси жəне қоғамдық 

өмірде толыққанды қатысуы; 

- ортақ мүдде мен өзара сыйласуды білдіретін жəне басқаға деген 

туысқандық пен сүйіспеншілік сезімін аңғартатын бірегейлік; 

- халықтардың өзіндік ерекшеліктерін дамытатын жəне əртүрлі елдердің 

арасындағы мəдени құндылықтар алмасуының құралы болатын мəдени 

əртүрлілікті сақтау; 

- салауатты қоршаған ортаны сақтау. 

Барлық осы бағдарлар негізінен дамыған елдерге тəн, сондықтан 

орнықты даму концепцияларында əр елдің даму деңгейін еске алған жөн. 

Мəселені зерттеушілердің атап өткеніндей, Батыс пен Шығыстың, Солтүстік 

пен Оңтүстіктің арасындағы ұлғайып бара жатқан алшақтық əлемдік 

өркениеттің тұрақтылығына қауіп тудырады. Сондықтан Рио-92 

декларациясында дамушы елдердің жалпы кешеуілдеуін тоқтатуға үлкен 

көңіл бөлінді. Əлем барған сайын жалпы ғаламдық сипатқа ие болып отыр. 

Жоғарыда аталған құжатта орнықты дамудың мынадай басты алғышарттары 

аталып өтеді: 

- адамдық - «үздіксіз дамудың түйінінде адамдар тұруы қажет»; 

-  экологиялық - «қоршаған ортаны қазіргі жəне келешек ұрпақтар үшін 

сақтау міндет»; 

- экономикалық - «даму, тұтыну үшін мұқтаждық»; 

- əлеуметтік - «кедейлік пен қайыршылықты жеңу»; 

- құқықтық - «қоршаған ортаны қорғау саласында тиімді заңдар жүйесін 

жасау»; 

- халықаралық ынтымақтастық пен əріптестік - «мемлекеттер мен 

халықтар арасындағы сұхбатты жаңа деңгейге көтеру»  

Осы сəтке «дағдарыс» анықтамасы көбірек сəйкес келгенімен, 

қазақстандық қоғам үшін орнықты даму концепциясының маңызы зор. 

Аталған дағдарыстан шығу үшін Қазақстан орнықты даму жолына шығуы 

қажет. Белгілі болғандай, Қазақстан экологиялық қауіпті жəне төтенше елдер 

қатарына жатады. «Қазақстан қоршаған ортаны қорғауға арналған ең төмен 

шығындарды жұмсай отырып (Еуразия елдерінің арасында), планетадағы ең 

жоғары техногендік биосфераға бағытталған қысымды басынан ұшыратып 

отыр. Белгілі экологиялық SAIC фирмасының деректері бойынша, Қазақстан-

дағы экологиялық қаржылау жылына бір адамға 20 центті жəне əр шаршы 

шақырымға 1,21 АҚШ долларын құрайды. Неше түрлі азық-түлік, 

энергетикалық жəне басқа да мұқтаждықтарды өтеу үшін, əлемдік нарыққа 

шығу мақсатында Қазақстан жыл сайын бір адамға шаққанда 50 тонна 

табиғат затын өндіреді жəне технологиялық өңдеуден өткізеді. Олардың 

арасында қалдықтар 95 пайызын құрастырады жəне Қазақстан жерінде 

өнеркəсіптік қалдықтар əр қазақстандыққа 1 тоннадан артық келеді. Əсіресе, 

қауіпті жағдай елдің демографиялық жағдайында қалыптасқан - халықтың 

едəуір бөлігін экологиялық себептерден туындаған дерттер қамтыған жəне 

осының салдарынан өмір сүру ұзақтығының орташа көрсеткіші төмендеп 

келеді. 1990-1995 жылдар арасында ол 68,6-дан 66,1-ге дейін төмендеген» 

(Ноосфера - Жербесік. - Алматы, 1996, № 1. 334 бет). Егер жоғарыда аталған 

факторларға Қазақстандағы экологиялық зардап шеккен төтенше аймақтарын 

(Арал өңірі, Семей полигоны, Байқоңыр космодромы аймағы, далалардың 

шөлденуі жəне т.б.) қоссақ, онда еліміздегі экологиялық жағдайдың аса 

қауіптілігі күмəн туғызбайды.  

Орнықты даму қалпына түсу үшін Қазақстанның өзіндік тағы бір 

күрделі мəселесі қоғамның экономикалық, əлеуметтік жəне рухани 

салаларының өтпелі түрде болуы жатады. Егер дамыған елдер орнықты 

жеделдеудің 3-4 басым міндеттерін шешетін болса, онда посткеңестік 

мемлекеттер барлығын қайтадан бастап, түгелдей шешуі керек. Қазақстан 

жағдайында орнықты дамуды қалыптастыру міндеттеріне мемлекеттің өзінің 

тікелей қауіпсіздігі мен тұрақтылығын қолдау, оның территориялық 

тұтастығын сақтау, этносаралық келісімділікті нығайту, экономиканы қайта 

құру, демократиялық мемлекет пен азаматтық қоғамды қалыптастыру, 

рухани жаңғыру жəне т.б. жатады. Орнықты дамуға көшу қоғамдық 

өзгерістерді, дəстүршілік пен модернизацияны рационалды түрде үйлестіруді 

талап етеді.  

1.1. Тұрақты даму факторлары 

.Əл-ауқаттың, табыстың артуы – таңдаудың үлкен еркіндігін қамтамасыз 

ету құралы, ол артықшылықты өмір салты мен əрекет нұсқаларының санын 

ұлғайтуға жағдай жасайды, мұнда экологиялық фактор барынша үлкен роль 

атқарады.  

• екі тұжырымдаманың негізінде  де адам тұрады. Ол экономикалық 

дамудың құралы ретінде ғана емес, сонымен бірге оның мақсаты ретінде де 

бой көрсетеді. Экологиялық фактор да адам өмірінде елеулі роль атқарады; 

• экологиялық фактор адамдардың тұрмыстарын жақсартуға да, сондай-

ақ оның нашарлауына да (экологиялық тозу жағдайында) себеп болуы 

мүмкін; 

• экологиялық фактор адам таңдауының мүмкіндіктеріне елеулі ықпалын 

тигізеді. Кедейшілік, таңдауды шектеу, қағида бойынша, экологиялық 

құлдырауға ұшыратады. Өз кезегінде əл-ауқаттың артуы артықшылықты 

өмір салтының экологиялық жағдайларын таңдаудағы үлкен еркіндікті 

қамтамасыз ететін құрал болып табылады; 

Тұрақты даму факторлары: экологиялық фактор (өркениет дами алатын 

əлсіз шекаралар), экономи-калық фактор (нарық жүйесін қайта құру), 

əлеуметтік фактор (ауылшаруашылық өндірісі, адам құқықтары, 

демография). 

Тұрақты даму деңгейлері – жергілікті, аймақтық, ұлттық, 

мемлекетаралық, əлемдік деңгейлер. 

2.Тұрақты даму концепциясы, оның қағидалары.  

Тұрақты даму үлгісіне көшу бағдарламасы келесі принциптерге 

негізделетін сияқты көрінеді: 

1. Тұрақты даму өзіне- өзі қолдау көрсетуі тиіс, яғни өзінің дербес 

ресурстық базасына нұқсан келтірмеуі керек. Сондай-ақ осы принцип 

тұрақты дамуды қамтамасыз ету жөніндегі шаралардың экономика 

субъектілеріне де пайдалы екендігін білдіреді, олардың осындай іс-

əрекеттердегі мүдделілігі де қамтамасыздандырылған. Басқаша айтқанда, 

тұрақты даму нысаналы жəне ойластырылған инвестициялық саясатты талап 

етеді.  

2. Экономиканы, өндірісті экологияландыру. Қазақстан үшін бұл ел 

экономикасының дамуындағы басымдықтардың алмасуын білдіреді. Білім 

дамуының осы замаңғы деңгейінде қаншалықты мүмкін болғанынша, 

басымдық шаруашылықтың табиғи жəне ресурс үнемдейтін салаларын жəне 

«экологиялық тазаң технологияларды дамытуға берілуі тиіс. Дұрысы, азырақ 

өндірген жақсы, оның есесіне өнім жоғары сапалы болады, қоғам 

қажеттіліктеріне анағұрлым сай келеді жəне қоршаған орта үшін аз залалын 

тигізу арқылы алынады.  

3. Келесі принцип – табиғат пайдалануды саралау. Көбіне өндіруші 

өнеркəсіптің дамуына сыңаржақ бағдарлану табиғи ортаның жай-күйіне де, 

сондай-ақ денсаулығына да келеңсіз əсерін тигізіп, əрі экономиканың 

орнықтылығын төмендетеді.  

 

Орнықты даму үлгісіне көшу бағдарламасы келесі принциптерге 

негізделеді:  

1. Орнықты даму өзіне- өзі қолдау көрсетуі тиіс, яғни өзінің дербес 

ресурстық базасына нұқсан келтірмеуі керек. Сондай-ақ осы принцип 

орнықты дамуды қамтамасыз ету жөніндегі шаралардың экономика 

субъектілеріне де пайдалы екендігін білдіреді, олардың осындай іс-

əрекеттердегі мүдделілігі де қамтамасыздандырылған. Басқаша айтқанда, 

орнықты даму нысаналы жəне ойластырылған инвестициялық саясатты талап 

етеді.  

2. Экономиканы, өндірісті экологияландыру. Қазақстан үшін бұл ел 

экономикасының дамуындағы басымдықтардың алмасуын білдіреді. Білім 

дамуының осы замаңғы деңгейінде қаншалықты мүмкін болғанынша, 

басымдық шаруашылықтың табиғи жəне ресурс үнемдейтін салаларын жəне 

«экологиялық таза» технологияларды дамытуға берілуі тиіс. Дұрысы, азырақ 

өндірген жақсы, оның есесіне өнім жоғары сапалы болады, қоғам 

қажеттіліктеріне анағұрлым сай келеді жəне қоршаған орта үшін аз залалын 

тигізу арқылы алынады.  

3. Келесі принцип – табиғат пайдалануды саралау. Көбіне өндіруші 

өнеркəсіптің дамуына сыңаржақ бағдарлану табиғи ортаның жай-күйіне де, 

сондай-ақ денсаулығына да келеңсіз əсерін тигізіп, əрі экономиканың 

орнықтылығын төмендетеді.  

4. Қалдықтарды міндетті түрде пайдаға асыру жəне бұзылған 

экожүйелерді жөндеу – кез келген өндірістің экологиялық қауіпсіздігінің 

негізі.  

5. Жалпы əлеуметтік жүйені дамыту мен жетілдіруде басымдық білімді, 

медицинаны, мəдениетті, ғылымды қосқанда, гуманитарлық аспекттерге 

берілуі тиіс. Нақ солар түпкі есепте қоғамның тəн, адамгершілік жəне рухани 

саулықтарын анықтайды жəне тұрмыс сапасын қалыптастырады.  

6. Əрине, əр адам əлеуметтік немесе этникалық топ өздері қалайтын 

тұрмыс салтын, мəдени дəстүрін дамытуға арналған құқықпен қамтамасыз 

етілуі тиіс.  

7. Ең соңында, қоғамның орнықты дамуы өз мүшелерінің 

психологиялық жайлылығынсыз, олардың дүниемен жəне өзара үйлесімінсіз 

мүмкін емес. Алда тұрған міндеттердің көпшілігі адамдардың адамгершілік 

сезіміне негізделген ерік-жігерлерінсіз, орнықты даму қажеттіліктерін жете 

сезінусіз тек экономикалық, заңнамалық, əкімшілік шаралармен ғана 

шешілмейді. Адам өзінің жаратылысы бойынша идеологиясыз өмір сүре 

алмайды, идеология қоғамды құрылымдайды, біріктіреді. Сондықтан 

қоғамның орнықты əлеуметтік-экономикалық, экологиялық, тұтынушылық 

емес дамуының жаңа идеологиясын қалыптастыру жəне бекіту қажет.  

Физикалық, адам əлеуметтік жəне экологиялық капитал сияқты 

интегралдық ресурстардың кеңейтілген ұдайы өндірісі, балансталған 

экономикалық, əлеуметтік, экологиялық жəне мəдени даму деген орнықты 

дамудың қазіргі замаңғы ұғымына көшетін уақыт жетті.  

Соңғы онжылдықтың ішінде адамзат ел халықтыры санының өсуінің, ел 

халқын бөлудегі өзгерістер мен негізсіз жасалған тұтыну мен өндіріс 

үлгілерін іске асырудың қоршаған ортаға тигізетін ықпалы туралы білді. 

Орнықты дамумен қатар жүретін проблемалар айқынырақ көрінді. Сонымен 

бірге қоршаған ортаны қорғауды бір мезгілде қамтамасыз ету кезіндегі 

дамуды ынталандыру бойынша əрекеттерге қатысты аса ірі халықаралық 

консенсусты қосқанда, оң өзгерістердің кейбір ірі белгілері пайда болды.  

Осы жолдағы маңызды кезеңге ХХ ғ. 90-шы жылдарында БҰҰ өткізген 

конференцияларда қабылданған келісімдер айналды. Осындай асулы 

кезеңдердің бірі қоршаған орта жəне даму (ЮНСЕД) жөніндегі БҰҰ 

конференциясы болды, ол 1992 жылы Рио-де-Жанейрода өтті. Халықаралық 

қоғамдастық ҚОҚ жəне табиғи ресурстарды ұтымды пайдалану бойынша 

шараларды кедейшілікпен күрес жүргізу жəне дамудың төмен деңгейінен 

арылу жөніндегі іс-əрекеттер бағдарламаларына интеграциялаудың 

қажеттілігін мойындады.  

Адам құқықтары жөніндегі Вена конференциясында (1993ж), халықтың 

өсуі мен дамуы жөніндегі Халықралық конференцияда (ХӚДК,1994ж), 

əйелдердің жағдайы жөніндегі дүниежүзілік 4-ші Конференцияда халықтың 

өсуі, əйелдердің құқықтары мен мүмкіндіктерін ұлғайту проблемаларын даму 

бағдарламаларына енгізудің маңыздылығын  

танумен көрінетін прогресске қол жетті. Даму мүдделерінде жоғары 

деңгейде өткен Дүниежүзілік кездесудің басты назары (1995ж) қатысу 

негізіндегі даму стратегиясына аударылды.  

Осы ірі конференциялардың əрқайсысы нақты іс-əрекеттердің кең 

ауқымды бағдарламаларын əзірлеуге жəне ұлттық саясат пен 

басымдықтардағы ұлттық жоспарлар мен өзгерістерді əзірлеу мен іске 

асырудықосқандағы саясатты қайта қарауға септігін тигізді. Əр келісімді іске 

асыру ісіндегі прогресті қарау барысындағы бес жылдық кезең ішінде 

болашаққа арналған аса маңызды іс-шаралар белгіленді. Əр адам орнықты 

даму идеяларын іске асыру жолындағы одан əрі алға басуды көрсетеді.  

 

Пысықтау сұрақтары: 

1.Қоғамның тұрақты дамуы дегеніміз не? 

2.Адамның денсаулығына антропогендік əсер қандай? 

3.Тұрақты даму үлгісіне көшудің негізгі принциптері қандай? 

4.Халық денсаулығының негізгі көрсеткіштері қандай? 

5.Адамның тұрақты дамуының экологиялық аспектілерін ата. 

6.Адам дамуы мен тұрақты даму арасындағы байланыс 

7.Тұрақты даму концепциясының негізгі міндеттері қандай? 

8.Тұрақты даму бағдарлануға тиіс негізгі критерийлерді қандай? 

9.Туу деңгейінің төмендеуі мен өлім-жітімнің өсуінің айқындаушы 

факторы қандай? 

10.Қазақстандағы туу деңгейінің статистикалық көрсеткіштері қандай? 

ҚОРЫТЫНДЫ 

«Орнықты даму қазіргі уақыт қажеттіктерін қанағаттандыратын, бірақ 

болашақ ұрпақтардың өз қажеттіктерін қанағаттандыру қабілеттілігіне қауіп 

төндірмейтін даму болып табылады.» (Брундтланд комиссиясы, БҰҰ, 

1987ж.) «Орнықты даму» терминінің пайда болу тарихы  Орнықты даму 

тұжырымдамасының маңызды басталу көзі Рим клубының баяндамасы 

болып табылады. Рим клубы — 1968 жылы италияндық экономист, қоғам 

қайраткері жəне бизнесмен А. Печчеи бастамасымен құрылған мемлекеттік 

емес халықаралық ұйым, ол адам тіршілігінің негіздерін қозғайтын ғаламдық 

проблемаларды: қару-жарақпен жарақтану жарысы жəне ядролық соғыс 

қаупі, қоршаған ортаның ластауды зерделеу бағдарламасына бастама болған. 

1972 жылы басылған "Өсу шегі". Онда алғаш рет табиғи ресурстардың 

сарқылғандығы (мұнай, газ, рудалар жəне т.б.), индустрияның өсуі өз шегіне 

жеткендігі   жəне əлемнің орнықты дамуының жаңа тұжырымдамасының 

қажеттілігі көрсетілген. Нəтижесінде көптеген əлем елдерінде қоршаған 

ортаны қорғау туралы заңдар қабылданды, ірі қалалардан өнеркəсіптік 

өндірістерді  көшіру, зиянды өндірістерді жабу (көмір шахталары, тілімдер, 

карьерлер жəне т.б.) жəне басқалар  басталды.  1980-ші жылдары «орнықты 

даму» термині экологиялық проблемаларды шешу бойынша нақты 

ұсыныстарды əзірлеу мақсатында БҰҰ қалыптастырылған  Брундтланд 

комиссиясының есебінде қолданылды. Адамзат қоғамының үздіксіз, ұзақ 

уақыттық, бірқалыпты жағдайда, табиғи жəне əлеуметтік дағдарыссыз 

дамиды. Мұндай дамуды тұрақты даму деп атайды. Бірақ бұл үшін 

адамдардың  сана сезімі, оладың мақсаты мен адамгершілік бағыттылығы 

өзгеруі тиіс. Жоғарыда айтылып өткендей, адамзат қоғамның алдында тұрған 

экологиялық мəселеллер оның дамуының барлық тарихи кезеңдерінде орын 

алып отырды. Бірақ өндірістік қоғам мен демографиялық жарылыс кезеңінде  

адамзаттың табиғатқа теріс əсерінің нəтижелері ғаламдық сипатқа ие болды. 

Қазіргі кезең адамның ерекше биосфералық қызметі- биосфераны  қорғау 

мен сақтап қалу қызметімен анықталып отыр. Экологиялық мəселелердің 

алдын алу үшін адам ретсіз дамуды тиімді, реттелген, табиғат пен қоғамның 

даму заңдарына негізделген lамуға өтуі тиіс. Тек осы кезде ғана адамзат 

қоғамының дамуы үздіксіз, ұзақ уақыттық, бірқалыпты жағдайда, табиғи 

жəне əлеуметтік дағдарыссыз дамиды. 1987 жылы Біріккен Ұлттар 

Ұйымының (БҰҰ) Дүние жүзілік қоршаған орта мен даму коммисиясы 

«Біздің жалпы болашағымыз» атты есебінде «Қоршаған орта үшін қауіпсіз 

жолда экономикалық дəуірге» аяқ басуға шақырды. Осында алғаш рет 

«Тұрақты даму» концепциясы ұсынылды. 

